9. fundur húsnefndar Végarðs, 12.02 2010 kl. 15.30
Mætt: Gunnar Jónsson, Gunnþórunn Ingólfsdóttir, Margaret Johnson og Georg Pálsson.
Dagskrá:

1. Breyting á fulltrúum í húsnefnd

2. Viðhaldsmál

3. Starfsmannamál

4. Starfsleyfi

5. Starfsemi í húsinu 2009

6. Fyrirhugað viðhald og framkvæmdir 2010

7. Kárahnjúkasýning 2010 og önnur starfsemi í húsinu.
8. Ýmis mál
Gunnþórunn fór yfir ýmis mál er varða félagsheimilið og húsnefnd.

1. Breyting á fulltrúum í húsnefnd
Georg er nýr fulltrúi LV í húsnefnd, í stað Sólveigar Dagmar.
Ekki var haldinn bókaður húsnefndarfundur á árinu 2009

2. Viðhaldsmál
a) Parkett í aðalsal var slípað og lakkað, einnig var skorið úr parkettinu á hlið þar sem hafa myndast ójöfnur.

b) Í apríl var rafkerfi þrífasað og jafnframt breytt tækjum í eldhúsi sem voru að stofni þrífasa.

c) Skipt hefur verið um 6 ljósker á útiljósastaurum, skermar sem fyrir voru tóku á sig mikinn vind og voru skermar brotnir og sum ljósin orðin óvirk af raka og skemmdum.

d) Lagður var kurlgöngustígur milli Végarðs og gistihúsanna, æskilegt væri að koma upp lýsingu á leiðinni t.d. með jarðljósum.
e) Keypt var eitt headsett, staup, ýmis eldhúsáhöld og fl. smálegt fyrir rekstur 
hússins.

f) Rafsegulssvið var mælt (Rafskoðun- Brunamálastofnun, öryggissvið) í húsinu og mældist mjög lítil mengun, en nokkrar athugasemdir voru gerðar við frágang í töflu sem bregðast þarf við. Brynjólfur Snorrason gerði einnig athugun á rafmengun í húsinu og taldi að jarðtengja þyrfti húsið betur með því að bora og setja jarðskaut. Gunnþórunn, sem er flesta daga ársins við störf í Végarði telur  finnanleg ósækileg áhrif rafmengunar ekki til staðar.
g) Frostlögur hefur verið settur á loftræstikerfi , sem minnkar til muna útslátt á kerfinu,en því til viðbótar þarf sennilega að aftengja rofa sem veldur útslætti við þegar kólnar (þ.e. bregst við sem fyrr óháð því að frostlögurinn er komin á kerfið)

h) Sl. sumar átti að girða af lóð Végarð þ.e. að ofan og hliðar,  framkvæmdinni  er ekki lokið.

i) Umhirða á lóð s.s. sláttur sl. sumar var aðkeypt hverju sinni, en slegið var þrisvar sinnum, en öll lóðin var þó aðeins slegin einu sinni. Æskilegt væri að koma umhirðu lóðarinnar í fastari skorður. T.d. með því að gera fastan saming við verktaka, sem leggi til sláttuvélar og sjái um slátt.. Einnig hefur verið rætt um möguleika á að stofnanir s.s. Gunnarsstofnun, Valþjófsstaðakirkja og Fljótsdalshreppur kaupi saman sláttugræjur og fái einhvern aðila til að slá og hirða. LV –Ungmennahópur hefur ekki lengur yfir að ráða tækjum til sláttar og því takmörkuð not af því að sækja um umhirðuna sem Létt verk /LV.

3. Starfsmannamál
a. Ekki hefur verið ráðinn nýr húsvörður eftir að Þórarinn Rögnvaldsson hætti, oddviti hefur fylgst  með húsinu og kallað iðnaðarmenn til ef á hefur þurft að halda. Húsnefnd telur að það eigi að leita leiða til að ráða húsvörð í hlutastarf og beinir til sveitarstjórnar að skoða hvort möguleiki sé á að húsvarsla Végarðs verði hluti af starfi hjá sveitarfélaginu.  
b. Ræstingarstarstarfsmaður er sá sami og verið hefur undanfarin ár og sama tilhögun, þ.e. dagleg þrif meðan sýningarhald er í húsinu en á öðrum árstíma er ræst eftir beiðnin hverju sinni.
4. Starfsleyfi

Húsið hefur fengið nýtt starfsleyfi sem gildir til 21/12 2021. Tjaldstæðið er ekki með í því starsleyfi þar sem tjaldstæðarekstur hefur verið leigður með gistihúsarekstri. Tjaldstæðin hafa afnot af salernum í Végarði.
5. Starfsemi í húsinu 2009

Sýningarhald LV í húsinu hefur dregist saman. Kárahnjúkasýning var opin frá byrjun júní og fram í ágúst. Opið var fyrir almenning frá kl. 13-17, en tekið á móti hópum fyrir hádegi væri þess óskað. Ferðir voru í stöðvarhús með gesti. Um 6000 manns komu á sýninguna sl. sumar. S.l. haust var sýningin tekin niður, en verður sett upp aftur þegar sýning verður opnuð í júní byrjun. Það að sýningin sé ekki uppi nema þegar daglegt sýningarhald er hefur gert auðveldara að taka á móti annarri starfsemi í húsið.
12 (bókaðir) aðrir  viðburðir voru í húsinu 2009, þ.e. utan hefðbundinna funda sveitarstjórnar og minni funda og viðburða.
6. Fyrirhugað viðhald og framkvæmdir 2010

a) Stjórnbúðnaður fyrir ljósleiðarakerfi hefur bæst við búnað í tækjarými í kjallara og er mikil þörf að koma á betri loftun úr rýminu.

b) Opna milli aðalsals og sýningarsals Végarðs og  verkfræðingur hefur verið fenginn til að gera tillögu um hvernig það verði framkvæmt.

c) Koma upp grillaðstöðu á lóðinni með útigrilli, skjólvegg og borðum

d) Æskilegt væri að hefja framkvæmdir við að koma upp leiksvæði, með leiktækjum/byggt á hugmynd sem unnin var vorið 2007 með sérsmíðuðum leiktækjum úr timbri.

e) Koma upp lýsingu við göngustíg milli húsa (athuga með sólardrifin birtuljós).

f) Fara yfir tilhögun í eldhúsi með það að markmiði að færa steikarofn við kjallaratröppur ,eða koma á annan hátt í veg fyrir hættu við tröppurnar.

g) Ljúka við lóðagirðingu.

h) Láta rafvirkja aftengja sjálfvirkan útsláttarrofa í loftræstikerfi sem ekki er lengur þörf á og lagfæra tengingar í rafmagnstöflu í samræmi við ábendingar Rafskoðunar.

i) Koma þarf upp upplýsingarskiltum fyrir lest og annað markvert á lóðinni.

j) Þörf er á allsherjar hreingerningu á húsinu.

7. Kárahnjúkasýning 2010 og önnur starfsemi í húsinu.

Georg sagði að gert væri ráð fyrir svipaðri tilhögun á sýningarhaldi og sumarið 2009, þ.e. sýningin opnar 1. júní og verður opin út ágústmánuð, alla daga frá kl. 13-17 og áfram tekið á móti hópum á morgnanna verði þess óskað. Skoðunarferðir í stöðvarhús halda áfram. Starfsmaður verður ráðinn tímabundið til að hafa yfirumsjón með sýningarhaldinu.
Vilji er til að gefa annarri starfsemi í Végarði meira rými yfir sumartímann og sagðist Georg sjá fyrir sér að með því að sýningargestir komi beint inn um dyr á  sýningarsal gæti svigrúm aukist til þess að annað sé jafnframt í gangi í húsinu. Húsnefnd er  áhugasöm um að sú tilhögun verði reynd.

Nokkrar óskir hafa borist um að fá afnot af húsinu næsta sumar og verður reynt að verða við slíkum óskum eftir því sem mögulegt er. Það sem ákveðið er nú er t.d. gönguhópur 28.- 30. maí og ættarmót 26.-27.júní. Leigugjald fyrir húsið er hóflegt og ef um afnot íbúa er að ræða er yfirleitt ekki tekin leiga, nema ef viðburðurinn er þess eðlis að það kalli sérstaklega á útlagðan kostnað s.s. Stef gjöld. Þá er einnig miðað við að húsinu sé skilað hreinu eftir afnotin, ef ekki þarf að greiða sérstaklega fyrir ræstingu. 

8. Ýmis mál
a) Rekstur Végarðs hefur ekki sérstakan fjárhag, en er sérgreindur í fjárhag sveitarfélagsins

b) Geymslupláss fyrir Végarð fæst í kjallara gistihúsa , en gert er ráð fyrir sameiginlegum notum af geymslurýminu þ.e. fyrir gistireksturinn og félagsheimilið. Geymslurýmið á að vera tilbúið til notkunar um mánaðarmót 

febrúar/mars.
c) Georg óskar eftir að reikningar  til LV fyrir húsleigu Végarðs verðir gerðir mánaðarlega og berist honum fyrir 15. næsta mánaðar. Í lok árs verði svo gert endanlegt uppgjör. 
d) Gerður hefur verið greiðslukortasamningur fyrir Végarð og því hægt að fá posa leigða eftir þörfum.

Fleira ekki rætt og fundi slitið kl. 17.45
Gunnþórunn ritaði fundargerð

